آتالار سؤزو
چاراويماق اؤلکه‌سي
آللاه قازاناننان آلار وئره‌ر بئجه‌ره‌نه.
اؤرتولو بازار دوستلوغو پوزار.

ائرکه‌جده‌نده سوت ساغير.
ائرکه‌ک ائششه‌گ قودوخ دولانديرماز.
اؤزگه تاسیندا یومورتاییر
اؤزگییه گلی آلا گؤزلی قلم قاش بیزه گلی دابانی جیریق دلیگی یاش
اؤزونه اوماج اووانمیر اؤزگییه اریشته کسیر
ائششه‌ک ساتان کوششه‌ک آلا بيلمه ز.
اؤلو ائششه‌گ گزير نالين چکه.
اؤلوسو اؤله‌ن اوووندو، شيوه‌نه گئده‌ن اووونمادي.
آت اولان گونو آت، آري اولان گونو آري.
آت طؤیله میخین چیخارتسا بیر یئره وورسا ایکی اؤزونه وورار
ات قوتولاندان سورا باتمان آلان چوخ اولار.
آتامين اؤلمه گيننه‌ن قورخميرام، قورخيرام عزرائيل قاپيمي تانييا.
آتدان دوشور؛ يهه‌رده‌ن دوشمور.
آتی آغزینا گؤره ناللارلار
آج تويوق ياتار يوخودا داري گؤره‌ر.
آج قورد تکین گؤزـ گؤزه دوروبلار
آدام باشينا کول اله‌سه‌ده اوجا يئرده‌ن الييه.
ارخ ايشته‌مه‌ميش سو بوشلاسون داغيلار گئدر.

آغ اولسون، داغ اولسون.
آغاج بار گتديقجه باش ايه‌ر.

آغاجي ايچيندن قورد يئيه‌ر 
آغاجين بارين يئييب قابيغين سويمازلار.

آغرييان ديشي چکه للـه‌ر.
آغزووو ووردون حاراما؛ چومچه‌ني توت قالاما.
آغلاشماسین باشارمییان اؤلوسون گور با گور سالار
آلتداکي اوسته کينين اوزونه توپورور. 
آلچاقدا ياتاني سئل آپارار، اوجادا ياتاني يئل.

اوت اؤز کؤکونون اوسته بیته‌ر
اوزده آشيغام دالدادا آغلييه‌ن.
اوشاق ...يچدي بير يئره گلين ياخدي مين يئره.
اوغرو اؤزو ائو اولماز ائو صاحابين ائوليقده‌ن سالار.
اوغرو یادینا داش سالیب
ايت هوره‌ر کاروان کئچه‌ر.
ايتده‌نده بير تيکه چؤره‌ک بورجلودور.
ايششه‌ک آنقيرار ياز کئچه‌ر.
ايگنه ايله گور ائشير.
ایپ گله‌ر دوغاناقدان کئچه‌ر
ایپبنین استونه اودون ییغمه‌لی دگیل
ایتده‌ن قورخور اوغورلوغا گئده‌نمیر
ایلان گؤروب عقره‌به پناه آپارماق
بئش بارماغين بئشيده بير اولماز.
باغا يول گئده‌نمير بيرينده بئلينه چاتير.
باغدا اريک واريدي سلام عليک واريدي. باغدان اريک قوتولدو سلام عليک قوتولدو.
بالام بالامين بالاسي ياريسي بالامين پاراسي ياريسي ايلانين پاراسي.

بو گونون سحري ده وار.
بوغاز باشا بلادي اولماسا کربلادي
بولاغ گره‌ک اؤزوننه‌ن بولاغ اولا سو تؤکمه غينه‌ن بولاغ اوماز. 
بير الينه‌ن مين قارپيز توتوب.
بير باشي وار مين سئوداسي.
بير کوتوگون اوستونده مينده‌نه شويور دوغرانار.
بير کويشه‌نده ايکي دووشان ماييز دوشسه اوردا خير و بره‌که‌ت قالماز.
بيرليک هاردا ديرليک اوردا.
بیر اولسون پیر اولسون
پاي اتين شورباسي اولماز.
پيشيگي دووارا قيسنايارسان قاييدار اوزووو جيرار
تاري وئره‌نين قاباغينا ال وئرمک اولماز، تاري آلانين قاباغين آلماق اولماز 
تاري يازاني بنده پوزا بيلمه ز.
تانيش اتيمي يئسه ده سوموگومو توبرايا ييغه‌ر.
تخت اوسته اوتوران بخت اوسته اوتورار.
تولکو تولکويه بويوردي تولکوده قويروغونا.
تولکو سوواقلي باغا گيرمه ز.
تولکويه دئديله‌ر هاني شاهيدون دئدي قويروغوم.
توي اولا توي بگي ائوده قالا.
توي اولا تويوقلار ائوده قالا.
توي گؤرمه ديک توي باجاسيندان باخديک کي.
تويوق گئديب قازين يئريشين يئريسه جرجيگي جيريله‌ر.
تک الده‌ن سس چيخمه ز.
جين آزيدي جينليکده‌ن بيريدي چيخدي کوللوکده‌ن
چاغيريلان يئره ارينمه، چاغيرميييه‌ن يئره گؤرونمه.
چوخ گزه‌ن چوخ بيله‌ر.

چوخ يئمه‌ک آدامي آز يئمه غده‌ن‌ده سالار
چولو اوغورلييه‌ن يئرين بيله‌ر
چيخان قان داماردا دورماز.
خالخا يار گئده‌ري ‌نار گلي بيزه کور گئده‌ري کار گلي.
دئدي نئجه سن بير سوز دئييم چاتداياسان، دئدي نئجه سن آنلامايام پارتداياسان.

دئديله‌ر ايش، قيز دئدي اره گئده‌جم، گلين دئدي آيريلاجام، قوجا دئدي اؤله‌جم، اولدو قيش، نه قيز اره گئتدي، نه گلين آيريلدي، نده قوجا اؤلدو ايشده يئرينده قالدي.
دؤیمه تخته قاپینی دؤیه‌للـه‌ر دمیر قاپینی
داري دونيادا يئددي ارخه ده‌ن بير چووالي يوخدور.
داشون دیزیمین آلتیندا‌دیر
دالدادا کلي يه گله‌ن گؤز قاباغيندا دوغار.
دالدان آتان توپوغا ده يه‌ر.

دالی داشی قاباغا کئچیب
دامارا گؤره قان آلارلار
دامینان شام آراسیندا قالیب
دايچا آت اولونجا ييه سي مات اولار.
دريازچي اولمييه‌ن يئرده دريازچي دير.
دلييه حالوا گيجه بال نئينه‌ر.
دلييه يئل وئر الينه بئل وئر.
دوز يولون يئرييه‌نمير دولايي يه شيللاغ آتير.
دوستونان دوشمه‌ني دارا دوشه‌نده تاني.
دوه ديزين به‌يه‌نه‌ر ننه قيزين.
دوه گؤردون قيغين گؤمه دون.
دوييه دئديله‌ر بوينون ايريدي، دئدي هارام دوزدي؟
ديرناغينان اتين آراسينا گيرمک اولماز (اتينن سوموگون آراسينا گيرمک اولماز) 
سامان سنين دگيل سامانليق کي سنيندير.
سو سنه‌گي سودا سينه‌ر.
سوبايليق سولطانليقدي.
سوزو آنلايانا دييه سن. 
سولانان قار قالخانماز.
سووون قاباغي هارا گئدسه دالي دا اورا گئده‌ر.
سويوب سويوب قويروغونا چاتاندا موندارلاييب.
شامسیز یاتار دعواسیز یاتماز
شانسيما کوللو کوپه ده چيخمه ز.
شيطان بوغازينا هاچا ووروب.
صاف دولانار شرط اودي کي ناصافي دولانديراسان
عزيزيم عزيز، تربيه‌م اوندان عزيز
فهيم لي اوغول نئينير دده مالين فهيم سيز اوغول نئينير.
قارداشلار ساواشدي ابله لر ايناندي.
قازان قازانا دئيير گوتون قارادي.
قازماني قيزيلده‌ن‌ده باشلاسون گينه گوه‌ن ديبي قازار.
قالان ايشه قار ياغار.
قان ائلييه‌ن قان ائله‌مئييب خبر آپاران قان ائلئييب.
قلبي يئره سو چيخماز.
قودوخلو ائششه‌ک کاروانا گئدمه‌ز.
قوربان اولوم او داوایا (دعوا) اوستوننه‌ن بیرگون سوووشا
قورد آغزيننان چيخيب.
قورد اوره‌گي يئييب.
قورد بالاسي قورد اولار.
قورد دئدون قولاغلاري گورسه‌ندي.
قورد دومانليق گزه‌ر.
قورد گلدی اویون پوزولدی
قورد يوواسيندان سوموک اسکيک اولماز.
قورره‌ت دوغرییان آغلار
قورو قبره قوللوق ائله‌مه‌ق
قولاغ گونده بير سؤز ائشيدمه‌سه کار اولار.
قونشوم قونشو اولسا کور قيزيم اره گئدر.

قونشييه اومود اولان شامسيز قالار.
قويون قوزوسونون اياغين باسلاماز.
قيز قاپيسي شاه قاپيسي. 
قيزيم سنه دئييره‌م گلينيم ائشيد.
قيش گئده‌ر اوزو قاراليق کوموره قالار.
قيليج ياراسي توختار ديل ياراسي توختاماز.

قينه‌مه‌غه قاري اؤکوز.
قیش گؤرمییه‌ن بولبول یازین قدرینی بیلمه‌ز
کئچله دئديله‌ر باشووو يودون، دئدي يودومدا دره‌ديمده.
کئچی جان قایغی‌سیندا قصاب پیی گزیر
کار ائشيدمه‌ز يان يورار.

کاسيب پارا تادي يئر تاپمادي يئر تاپدي پارا تاپمادي.

کاسيب يئييش گئييشين بيلسه کاسيب اولماز.

کاسيبين ائوينين آشاغيسي يوخاريسي اولماز.

کاسيبين چوره‌گي قوتولاندان سورا تنديري آليشار. 
کور آتين کور نال بندي اولار.
کور پيشيگين گوزين باغلئيير.
کور قوشون يوواسين آللاه الينن قويار
کور نه ايسته‌ر آللاهدان؛ بير جوت گؤز، بيري ايري بيري دوز
کول ديبينده دووشان ياتار
گئتديک گلين گؤرمه‌گه، گلين گئتدي تزه‌ک ييغمه‌غه.
گئجه‌نین گوللـه‌سی گونوزون تؤهمه‌تیننه‌ن یاخچی‌دیر
گؤزه لليک اوندور دوققوزو دوندور.
گزه‌ن اياغا داش ده يه‌ر.
گلمیشدیم وورام قویمازسان قاچام
لالین دیلین آناسی بیله‌ر
مئه ده شئه گله‌ر.
مسجيد قورولماميش کور قاپي دا دوروب.
من آغا سن آغا اينه‌کله‌ري کيم ساغا.
موس موس دئيينجا دئنه موصطفي.
مين يئييجون اولسون بير دئييجون اولماسين.
نابلد قويي يه داش آتماق اولماز.
ننه سينه باخ قيزين آل قيراغينا باخ بئزين آل.
نه ايشيم ايشدير، نه اليم بوشدور.
نه ايشين وار تولکيده تولکي سني هورکيده.
نه تؤکسون آشووا او چیخه‌ر قاشوغووا
نه قده‌ر پیس اولا یاخین (فامیل) نه قده‌ر اوزاق اولا یول
نه یاغان کیمی یاغیر نه آچان کیمی آچیر
نوه اومودونه قالان دامدا قالار
هاممی‌دان قاباق اوشدوک هامی‌دان دالی دوشدوک
هاميني بزه‌ر اؤزو لوت گزه‌ر.
های اولدو هوی اولدو هامیسی یالان اولدو
هر آنقيرانا آخير چکسون بوردان اصفهاناجاق آخير اولار.
هم دایی‌سی گیله گئدیر هم دایچاسین اؤرگه‌دیر
وئرمه سه خاليق نئينه سين مخلوق.
ورياني سووا وئريب.
يئمه‌غينه‌ن دويماديق يالاماغينان دوياجاق.

ياخچي‌ليق ائله آت دريايا باليق دا بيلمه‌سه خاليق بيله‌ر.
ياد آغلار يالان آغلار.
ياد ايتين قويروغو الينده اولار.
يوز اؤلچ، بير بيچ.
یاخچی اوشدوک پیس دوشدوک
یاغار یاغار گون چیخار
یانماسا یانماز
یولونان گئده‌ن یورولماز
یومورتانین آغیر یونگولون حساب ائدیر
